
I. DISPOSICIONS XERAIS
CONSELLERIA DE SANIDADE

ORDE do 27 de agosto de 2020 sobre modificacion de determinadas medidas
previstas no Acordo do Consello da Xunta de Galicia, do 12 de xufio de 2020, sobre
medidas de prevencién necesarias para facer fronte & crise sanitaria ocasionada
polo COVID-19, unha vez superada a fase Ill do Plan para a transicién cara a
unha nova normalidade.

Mediante o Acordo do Consello da Xunta de Galicia, do 12 de xufio de 2020, adop-
taronse medidas de prevencion necesarias para facer fronte a crise sanitaria ocasionada
polo COVID-19, unha vez superada a fase lll do Plan para a transicion cara a unha nova
normalidade.

Conforme o punto sexto do dito acordo, as medidas preventivas previstas nel deben ser
obxecto de seguimento e avaliacion continua co fin de garantir a sua adecuacion a evolu-
cion da situacion epidemioldxica e sanitaria. Para estes efectos, poderan ser obxecto de
modificacion ou supresion mediante acordo do Consello da Xunta de Galicia, por proposta
da conselleria competente en materia de sanidade. Neste sentido, mediante sucesivos
acordos do Consello da Xunta de Galicia, do 25 de xufo, e do 17, do 24 e do 30 de xullo,
introducironse determinadas modificacions nas medidas de prevencién previstas no Acor-
do do 12 de xufio de 2020.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e a vista da evolucién da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucion da situacion sanitaria en todo ou en parte do territorio da Comunidade Autbnoma
de Galicia e que modifiquen ou, de modo puntual e cun alcance temporalmente limitado,
impliquen o desprazamento da aplicacién de medidas concretas contidas no anexo. Deste
modo, mediante ordes da Conselleria de Sanidade, do 12, do 15 e do 25 de agosto de
2020, introducironse determinadas modificacions no anexo.

No dito Acordo do Consello da Xunta de Galicia disponse, no punto 3.21, que a practica
da actividade deportiva federada de competencia autonémica podera realizarse de forma

individual ou colectiva, sen contacto fisico, e ata un maximo de 25 persoas simultaneamen-
te no caso dos adestramentos.

No contexto actual, cdmpre ter en conta tamén a situacion de determinados deportistas,
asi como dos equipos que participan en competiciéons de ambito estatal para introducir
medidas de flexibilizacién que permitan a volta a normalidade.

Deste xeito, considérase adecuado permitir a practica deportiva con contacto dos depor-
tistas galegos de alto nivel e deportistas de alto nivel recofiecidos polo Consello Superior
de Deportes clasificados para Tokio 2020 ou que se encontren en proceso de clasificacion.
Esta medida preténdese introducir co obxectivo de garantir a igualdade destes deportistas
que agora mesmo estan na carreira olimpica, con respecto aos deportes de contacto, ga-
rantindo unha participacion nos vindeiros Xogos Olimpicos e Paralimpicos en condiciéns
de igualdade co resto dos deportistas participantes. Para os efectos de minimizar o risco
de contaxio posible, ademais do cumprimento do protocolo federativo segundo o protocolo
basico FISCOVID-DXTGALEGO, esta apertura estara suxeita a medidas de proteccion
especificas que seran visadas pola autoridade deportiva, asi como a que se garanta a
practica en grupos estables de adestramento.

No mesmo sentido, considérase adecuado permitir o contacto na practica deportiva
dos equipos galegos que participen en competicions deportivas oficiais non profesionais
de ambito estatal. Esta medida preténdese introducir co obxectivo de garantir a igual-
dade para os equipos galegos que participan en competiciéns deportivas oficiais non
profesionais de ambito estatal, permitindo que adestren en condiciéns de igualdade co
resto de equipos doutras comunidades autdbnomas onde si esta permitido o deporte con
contacto.

Por ultimo, tamén é preciso, co obxecto de que os/as deportistas con discapacidade
poidan adestrar e competir en condiciéns de igualdade, permitir a practica deportiva con
contacto dos deportistas de especialidades deportivas adaptadas individuais con guias ou
persoas de apoio.

En atencion ao exposto, de acordo co disposto no punto sexto do Acordo do Consello
da Xunta de Galicia, do 12 de xufio de 2020, sobre medidas de prevencion necesarias para
facer fronte a crise sanitaria ocasionada polo COVID-19, unha vez superada a fase lll do
Plan para a transicion cara a unha nova normalidade, na redaccién vixente dada polo Acor-

do do Consello da Xunta de Galicia, do 30 de xullo de 2020, e na condicion de autoridade
sanitaria conforme o previsto no artigo 33 da Lei 8/2008, do 10 de xullo,

DISPONO:

Primeiro. Modificacion do Acordo do Consello da Xunta de Galicia, do 12 de xufio de
2020, sobre medidas de prevencion necesarias para facer fronte a crise sanitaria ocasio-
nada polo COVID-19, unha vez superada a fase Ill do Plan para a transicion cara a unha
nova normalidade

Un. Engadese un numero 3.21.bis no anexo do Acordo do Consello da Xunta de Ga-
licia, do 12 de xufio de 2020, sobre medidas de prevencién necesarias para facer fronte
a crise sanitaria ocasionada polo COVID-19, unha vez superada a fase lll do Plan para a
transicion cara a unha nova normalidade, coa seguinte redaccion:

«3.21.bis. Practica da actividade deportiva federada.

1. Permitese o contacto fisico na practica da actividade deportiva federada nos seguin-
tes supostos:

a) Deportistas galegos de alto nivel e deportistas de alto nivel recofiecidos polo Consello
Superior de Deportes clasificados para Tokio 2020 ou que se encontren en proceso de cla-
sificacion. Os adestramentos deberan celebrarse en grupos estables, permitindose a parti-
cipacion necesaria de sparrings, e suxeitos a medidas de proteccion especificas que seran
comunicadas a autoridade deportiva autonémica para o seu cofiecemento e supervision.

b) Deportistas de especialidades deportivas adaptadas individuais con guias ou persoas
de apoio. Neste suposto, os adestramentos estaran suxeitos a medidas de proteccion es-
pecificas que seran comunicadas a autoridade deportiva autonémica para o seu conece-
mento e supervisidon, e sempre realizados en grupos estables de adestramento.

c) Equipos galegos que participen en competicidons deportivas oficiais non profesionais
de ambito estatal con previsién de inicio da competicién, salvo que o protocolo da fede-
racion espafola respectiva estableza outra cousa. A practica de adestramentos e a com-
peticion debera realizarse en grupos de composicion estable e suxeitarse a un protocolo
en que se tefian en conta medidas de proteccion especificas. Este protocolo debera ser
presentado para a sua aprobacion as autoridades deportivas e sanitarias de Galicia con
caracter previo ao inicio das actividades.

2. Non obstante o establecido no punto 1, a celebracién de competicions oficiais non
profesionais de ambito estatal en Galicia axustarase ao protocolo da respectiva federacion
deportiva espanola segundo o disposto no punto Il do Protocolo basico de actuacién para
a volta aos adestramentos e o reinicio das competicions federadas e profesionais aprobado
polo Consello Superior de Deportes pola Resolucién do 4 de maio de 2020 (BOE do 6 de
maio).

Para o suposto de que as federaciéns deportivas espafiolas consideren necesario rea-
lizar adaptacions do Protocolo basico para as competiciéns que se desenvolvan no am-
bito da Comunidade Auténoma de Galicia, deberan contar coa autorizacion expresa das
autoridades sanitarias e deportivas autondmicas, naqueles casos en que non dispofian da
aprobacioén previa do Consello Superior de Deportes».

Dous. Engadese un numero 3.22.3 no anexo do Acordo do Consello da Xunta de Ga-
licia, do 12 de xuio de 2020, sobre medidas de prevencion necesarias para facer fronte
a crise sanitaria ocasionada polo COVID-19, unha vez superada a fase lll do Plan para a
transicion cara a unha nova normalidade, coa seguinte redaccion:

«3. Os ditos protocolos, elaborados baixo a responsabilidade dos organizadores dos
eventos, deberan axustarse, con caracter minimo, aos requirimentos que sexan de apli-
cacion a concreta modalidade deportiva segundo o establecido nos protocolos aprobados
consonte a Resolucién do 15 de xuino de 2020, da Secretaria Xeral para o Deporte, pola
que se aproba o protocolo FISICOVID-DXTGALEGO, polo que se establecen as medidas
para facer fronte a crise sanitaria ocasionada polo COVID-19 no ambito do deporte fede-
rado de Galicia (DOG do 19 de xufio). Para estes efectos, as autoridades competentes,
naqueles eventos que se desenvolvan en mais dun termo municipal da Comunidade Au-
tébnoma, daran traslado do protocolo especifico a autoridade deportiva para o seu cofece-
mento e supervisiony».

Segundo. Eficacia

Esta orde producira efectos desde o dia seguinte ao da sua publicacién no Diario Oficial
de Galicia.

Santiago de Compostela, 27 de agosto de 2020

Jesus Vazquez Almuina
Conselleiro de Sanidade

